
Shri Varadaraja Shatakam

ஶ்ரீவரத³ராஜஶதகம்

காஞ்ச்யாம் காஞ்சநரத்நஶைலஶிக²ரே ஶுண்டா³லஶைலாக்³ரிமே
தே³ஶே லோகவிதா⁴த்ரு’தா⁴த்ரு’விஹிதே தே³வோऽஶ்வமேதே⁴ ஹரி: ।

ப்ராது³ர்பா⁴வமுபாக³தோ வரத³இத்யாக்²யாம் க³தஶ்ச க்ரியா-
த்³வாசம் வாரிதி⁴ப⁴ங்க³ட³ம்ப³ரமுஷம் மோசாஸமாநாம் மம ॥ 1॥

யஸ்யா:ஸத்³ம ஸரோருஹம் ஸஹ ஜநிஶ்சந்த்³ரேண யஸ்யா: பயோ-
ரஶௌ யத்கருணாவஶாத்³விதி⁴ரபி த்ரைலோக்யராஜ்யம் க³த: ।

ஹ்ரு’த்பத்³மே மஹஸா கரோது கமலா வாஸம் க⁴நாந்தர்க³தா
வித்³யுத்³வேதி மதிம் ந்ரு’ணாம் வித³த⁴தீ வக்ஷ:ஸ்த²லஸ்தா² விபோ: ⁴ ॥ 2॥

வந்தே³ ஶ்ரிய:பதிமுதா³ரகு³ணைருபேதம்
வந்தா³ருலோகதரணாய வஸுந்த⁴ராயாம் ।

வாஸீக்ரு’தேப⁴கி³ரிமத்⁴யதலம் விஶுத்³த⁴-
வைதா⁴த்ரவாஜிமக²வைப⁴வபா⁴க³தே⁴யம் ॥ 3॥

ஜ்யோத்ஸ்நாயமாநம்ரு’து³ஹாஸமுகே²ந்து³பி³ம்ப:³
கஸ்தூரிகாதிலககாந்தலலாடமத்⁴ய: ।

முக்தாவிபூ⁴ஷணவிராஜது³ரா:ஸதா³ஸ்மாந்
ஸம்வீக்ஷதாம் வரத³நாமஹரி: கடாக்ஷை:॥ 4॥

வாக்³வீசிமாலா மம கைடபா⁴ரே
வர்ஷ்மாம்பு³தே⁴ஸ்தே தநுதாம் ப்ரகாஶம் ।

கா³ம்பீ⁴ர்யகாந்த்யாதி³கு³ணைருபேதா
ஸத்³வ்ரு’த்தரத்நஶ்ரியமாத³தா³நா ॥ 5॥

லக்ஷ்மீஸஹாயலலிதாங்க்⁴ரிஸரோஜயுக்³மே
வ்ரு’த்திம் கரோது மம மாநஸமத்தப்⁴ரு’ங்க:³ ।

நித்யம் விஶுத்³த⁴பு⁴வநஸ்தி²தஸேவ்யக³ந்தே⁴
ஸந்மார்த³வே ஶ்ருதிஶிர:பரிசேயரூபே ॥ 6॥

ஶ்ரீவரத³ராஜஶதகம்

த³த்தாம் மே த³நுஜாரிபாத³கமலம் ஸர்வா:ஸதா³ஸம்பத:³
புண்யம் புண்யஜலாம் மரந்த³லஹரீஸம்மாநஸம்பாதி³நீம் ।

க³ங்கா³ம் ஶர்வஶிரோவிபூ⁴ஷணகரீமுத்பாத³யத்³யோகி³பி⁴-
ர்த்⁴யேயம் த்⁴யாநபராயணை: ஶ்ருதிஶிர:ஸம்வேத³நீயம் ஸதா³॥ 7॥

பத்³மாகாந்தபதா³ரவிந்த³யுக³ளம் ஸம்ஶ்ரித்ய மந்மாநஸம்
ப்³ரஹ்மேந்த்³ராதி³ஸுரோத்தமாங்க³மகுட ப்ரோத்³பா⁴ஸிரத்நஶ்ரியா ।

சித்ரம் தத்ர நிரந்தரம் நிவஸதிம் குர்யாத்ததா²ஹ்யம்பு³ஜே
லப்³தே⁴ லுப்³த⁴மது⁴வ்ரத: கிமபரம் புஷ்பம் ஶ்ரயேந்நீரஸம் ॥ 8॥

நாநார்தா²வக³மாய கைடப⁴ரிபுர்மஹ்யம் ஸுதீ⁴தீ³பிகாம்
க்ரு’த்ஸ்நேநாந்த⁴தமிஸ்ரநாஶநசணாம் தே³யாத்³த³யாவாரிதி:⁴ ।

ஸூர்யஶ்சேந்ந த³தா³தி பங்கஜசயோல்லாஸம் ஶ்ரியம் கோऽபரோ
தே³யாந்மீலநஹேதுகில்பி³ஷசயப்ரத்⁴வம்ஸிநீம் ப்ராணப்⁴ரு’த் ॥ 9॥

வாக்கார்முகம் வரத³ மந்மத²மல்லிகாதி³
புஷ்பாயுதோ⁴த்³வஹநகார்முகவந்மதீ³யம் ।

த்வத்பாத³பத்³மயுக³ளம் முநிவ்ரு’ந்த³வந்த்³யம்
ஶுத்³தை⁴ரலம் பரிகரோது ஸுவ்ரு’த்தரத்நை:॥ 10॥

பத்³மாகாந்தபதா³ரவிந்த³நக²ரைர்நிதூ⁴ததோ³ஷோத³யை-
ரக்ஷீணத்³யுதிபி:⁴ கலங்கரஹிதைஸ்தாராதி⁴போ நிர்ஜித: ।

பீ⁴த்யா திக்³மகரே கதா³சிது³த³தௌ⁴ ஶைலே ச மஹ்யந்தரே
ஸ ப்⁴ராந்தோ விசரந் ஹ்ரியா பரிவ்ரு’த: ஶங்காமஹே லீயதே ॥ 11॥

ஏதத்கிம் கமலம் ந தஜ்ஜலவ்ரு’தம் கிம் வா ப்ரவாலம் ந தத்
காடி²ந்யம் வஹதே பரம் து ஸததம் ஶாகா²க்³ரஸம்ஶோபி⁴தம் ।

மந்யே பல்லவமித்யலம் முநிக³ணா: பத்³மாப்ரியாங்க்⁴ரித்³வயம்
நிஜ்ஞாதும் ந ஹி ஶக்நுவந்தி தரஸா ஸாக்ஷாத்க்ரு’தம் ஸம்ப்⁴ரமாத் ॥ 12॥

பத்³மாநாயகபாத³பா⁴வமுரரீக்ரு’த்யாம்பு³ஜம் சந்த்³ரம:-
பாதௌ³கே⁴ந பராஹதம் நக²மிஷாந்மந்யே நிருந்தே⁴ விது⁴ம் ।

சந்த்³ரத்வே து க²வர்ஜநாந்நக²பத³ம் யுக்தம் நகா²நாம் ததா²
பாதா³ம்போ⁴ஜயுகே³ புநர்ப⁴வபத³ம் யுக்தம் புநஸ்ஸம்ப⁴வாத் ॥ 13॥

ஶாகா²க்³ரேஷு க்ரு’தம் ஸ்தி²திம் ஸுமநஸாம் வ்ரு’ந்தே³ந நித்யோச்ச்²ரிதம்
ஸத்³ராக³ம் பத³பல்லவம் மது⁴ரிபுஸ்வர்பூ⁴ருஹஸ்யாத³ராத் ।

சேதோப்⁴ரு’ங்க³ மமாம்ரு’தாத்மகப²லம் ப⁴க்தாய ஸா த்குர்வதோ
நித்யம் ஸம்ஶ்ரயதாம் ப⁴வாந் குதுகவாந் ப்ராப்நோதி தஸ்மாத்ஸுக²ம் ॥ 14॥

நிர்வாணம் நிதராம் ந கிம் விதநுதே ஸ்வீயேந க³ந்தே⁴ந தே
பத்³மாகாந்தபத³த்³வயம் ந தநுதே மோத³ம் ஶ்ரிதாலே: கிமு ।

நாத³த்தே கிமு ஹம்ஸகஶ்ரியமஹோ கேநாரவிந்தா³பி⁴த⁴ம்
ந ஸ்யாத்தத்³விதி⁴ஸம்ஶ்ரிதம் ப⁴வதி சேதே³தச்ச கா வா பி⁴தா³॥ 15॥

பத்³மாகாந்தபதா³ரவிந்த³நக²ர: கிம் வா ந வீக்ஷ்ய: பதே³
வாஸம் யாதி ந கிம் கலாபரிவ்ரு’தஶ்சந்த்³ர:குதோ நோ ப⁴வேத் ।

பத்³மஶ்ரீபரிபா⁴விபாத³நிலய: சந்த்³ரோ யதி³ஶ்ரீபதே:
பாத³த்³வந்த்³வநகோ²ऽபி பே⁴த³கமத: கிம் வாநயோர்வர்ததே ॥ 16॥

த்வத்பாதா³ப்³ஜநகை²ர்மது⁴ப்ரமத²ந ஶ்ரீஸம்பதா³ நிர்ஜித:
சந்த்³ரோ ஜேதுமஶக்நுவந் புநரமூநேதச்சிதாங்க்⁴ரிப்ரப⁴ம் ।

பத்³மம் ரஶ்மிவிதாநகேந தநுதே தேஜ:பஹீணம் ஜநா:
குர்வந்தி த்³விஷதா ஹதா: ப்ரதிக்ரு’திம் தத்ஸங்க³தே து³ர்ப³லே ॥ 17॥

குப்யத்காலியபோ⁴கி³போ⁴க³ப²லகே ரத்நாபி⁴ராமே ஹரே-
ர்நாட்யம் பூ⁴ஷணநிஸ்வநை:ஸுருசிரம் யத்பாத³பத்³மம் த³தௌ⁴ ।

தந்மே மங்க³ளமாதநோது ஸததம் ஹ்ரு’த்பத்³மநிஷ்ட²ம் ஸதா³
யத்³த்⁴யாத்வா விபு³தா: ⁴ ப்ரயாந்தி ஸகலஶ்ரேய:பத³ம் ஶாஶ்வதம் ॥ 18॥

யத்பாத³பத்³மரஜஸா மஹிலாத்வமாப
பாஷாணதாமுபக³தாபி முநீந்த்³ரபத்நீ ।

யத்ஸம்ப⁴வா ஸ்ரகி³வ மூர்த்⁴நி ஹரஸ்ய ரேஜே
க³ங்கா³ மதீ³யஹ்ரு’த³யே குருதாம் ஸ்தி²திம் தத் ॥ 19॥

நாகா³ந்தகஸ்ய கரபல்லவக⁴ட்டநேந
ஸஞ்ஜாதராக³மிவ பா⁴ஸுரமந்தரங்கே³ ।

வ்ரு’த்திம் கரோது மம ஸந்ததமங்க்⁴ரிபத்³மம்
லோகைகரக்ஷணபரஸ்ய ரமாப்ரியஸ்ய ॥ 20॥

புரந்த³ரபராஜய-ப்ரப⁴வஸர்வஸம்பச்சயம்
ப³லேரபி மந:க்லமம் மக⁴வத: ஶ்ரியஶ்சேஶிது: ।

பரத்வ-விசிகித்ஸயா பஶுபதி-ப்ரபு⁴த்வப்⁴ரமம்
பராகுருத யத்க்ரமே பத³யுக³ம் ஹரேஸ்தத்³ப⁴ஜே ॥ 21॥

ப்ரசண்ட³கரமண்ட³லப்ரஸ்ரு’தரத்நஜாலாசித-
ஸ்பு²ரத்³ருசிரநூபுரச்ச²விபி⁴ரம்ப³ரம் சா²த³யத் ।

விஜ்ரு’ம்பி⁴ததமோநுத³த்³தி³விஜவ்ரு’ந்த³வந்த்³யம் ஸதா³
விபா⁴து ஹ்ரு’த³யே பத³த்³வயமதீ⁴ஶிது:ஶ்ரீஹ்ரியோ:॥ 22॥

கமண்ட³லுஜலைர்விபோ: ⁴ கலுஷதா³ரிபி: ⁴ க்ஷாலிதம்
குரங்க³மத³குங்குமப்ரசுரசந்த³நாவாஸிதை: ।

விசித்ரவரபூ⁴ஷணைர்விவித⁴காந்திரத்நோஜ்ஜ்வலை:

விபூ⁴ஷிதமுபாஸ்மஹே விபு³த⁴வந்த்³யவிஷ்ணோ: பத³ம் ॥ 23॥
கபர்தி³ ஶிரஸஸ்தடம் கபிலஹுங்க்ரு’தித்⁴வம்ஸிதாந்

ஶதக்ரதுஹதக்ரதோரபி ரிரக்ஷிஷாப்ரோத்ஸுகாந் ।
ஹயஸ்ய பத³வீம் க³தாந் ஹதமஹத்தமாந் ஸாக³ராந்

பவித்ரயதி யஜ்ஜலம் ஹ்ரு’தி³ விபா⁴ஸதாம் தத்பத³ம் ॥ 24॥
ப⁴வத்பத³ப⁴வந்நகை²ர்நிப்⁴ரு’தகாந்திபூரைர்ஹரே

ஸமீப⁴விதுமுத்³யதே ஶஶிநி ரோஷிதைஸ்தே நகை:² ।
ப⁴வத்பத³ப⁴வத்³து⁴நீசலஜலே ஸ்வயம் பி³ம்பி³தை:
ஸ்ரு’ஜத்³பி⁴ரபராந் விதூ⁴ந் விது⁴ரகாரி பங்காங்கித:॥ 25॥

ஶ்ருதிப்ரசயகோ⁴ஷிதே க³க³நதோ மஹத்த்வே ஹரே-
ரஸம்ப⁴வமதர்கயந் ஜக³தி ஜந்தவ: கேசந ।

த்ரிவிக்ரமபதா³க்ரமாத்³க³க³நத³ப்⁴ரபா⁴வே ஸ்பு²டே
ஜயத்⁴வஜபடீக்ரு’தா ஹரிபத³ச்யுதா ஜாஹ்நவீ ॥ 26॥

க்ஷிதிம் ச ப³லிமஸ்தகம் க²மபி விக்ஷிபம்ஸ்த்ரிக்ரமை:
க்ரமேண பத³யோஹரிர்ஜயதி பூர்வமத்⁴யோத்தரை: ।

ந தே³ஶஸமயை: க்ரு’தோऽவதி⁴ரபி வ்யவஸ்தா²ம் ஶ்ருதே-
ரஸம்ப⁴வவிஶங்கிநாம் ஜக³தி கர்மணா ஸ்பஷ்டயந் ॥ 27॥

மணிப்ரவரசித்ரிதைர்வரவிபூ⁴ஷணைர்பூ⁴ஷிதம்
த்ரிவிக்ரமபத³த்³வயம் த்⁴வஜரதா²ங்க³வஜ்ராங்குஶை: ।

ஸரோஜமுக²லாஞ்ச²நைரபி பரத்வவித்³யோதநை-
ரலங்க்ரு’தமுபேயுஷோ மம விராஜதாம் மஸ்தகே ॥ 28॥

ஶ்ருதிப்ரசயதூ³ரக³ம் ஶ்ரமவிதா³ரணம் பூ⁴தலே

ப்ரஸார்ய ஸரம: புமாம்ஶ்சரணமம்ப³ரே சாபரம் ।
ப்ரஸந்நநக²சந்த்³ரிகாததிபி⁴ரந்த⁴காரம் நுத³ந்

ப்ரபந்நஜநதாஹ்ரு’தா³ம் ஜயதி வர்த⁴யந் ஸ்வம் வபு:॥ 29॥
த்ரிவிக்ரமநக²க்ஷபாகரகராலிவித்⁴வம்ஸிதே

ஜக³த்த்ரிதயஸத்³மநாம் மலிநசக்ஷுஷாம் பாதகே ।
அநாதி³மிலத³ம்ஹஸாம் ஜக³தி மாத்³ரு’ஶாம் பாதக-
ப்ரமார்ஜநபடீயதே ஹரிபத³ச்யுதா ஜாஹ்நவீ ॥ 30॥

த்ரிவிக்ரமபதோ³ந்நதேரபக⁴நோ ந்ரு’ணாம் மாநஸே-

ஷ்வதுல்யகலுஷாத்³ரிஷு ப்ரதிவிஜ்ரு’ம்பி⁴தேஷ்வம்ப³ரே ।
ஹரே:குலிஶமாதி³ஶத் கலுஷஶைலபே⁴தா³ர்த²மி-

த்யவைமி விசலஜ்ஜலாம் ஹரிபத³ச்யுதாம் ஜாஹ்நவீம் ॥ 31॥
த்ரிவிக்ரமபராக்ரமாத் திமிரவ்ரு’ந்த³வித்⁴வம்ஸநாத்

நக²ச்ச²விபி⁴ரத்³ரிராட்³ ரஜதரூபதாமப்⁴யகா³த் ।
ஸுமேருரபி ஹம்ஸகச்ச²விபி⁴ராப ஸௌவர்ணதாம்

பயோதி⁴ரபி நீலதாம் பத³யுக³ஸ்ய பா⁴ஸாத்⁴யகா³த் ॥ 32॥
த்ரிவிக்ரமபதே³ऽம்ப³ரே விலஸதி ஸ்வபா⁴ஸா ஸுரா

ஜக³த்த்ரயதமோऽபஹே ஹரிமதா²ர்த²யந் ஸந்நதா: ।
ஸதா³ திமிரநுத்தயே ஸ ச ரமாபதிர்ஹம்ஸக-
ப்ரபா⁴பி⁴ரகரோத்³ரவிம் நக²ரரஶ்மிலேஶைர்விது⁴ம் ॥ 33॥

வடச்ச²த³புடே ஶிஶோ: ஶயிதுரங்க்⁴ரிபங்கேருஹம்
முகா²ப்³ஜவிநிவேஶிதம் மது⁴ரஸௌக⁴நிஷ்யந்த³நம் ।

யுகா³ந்ததரணிப்ரபா⁴ப்ரஸரத³க்³த⁴தே³ஹாத்மநாம்
ரஸேந ஸுக²த³ம் ப⁴ஜே ஶுப⁴ஶரீரஸம்வர்திநாம் ॥ 34॥

ப⁴ஜஜ்ஜநமந:ஸ்தி²த:ஸுஹரிதத்த்வஸம்ஸ்போ²ரணா-

த³ஜஸ்ரபரிபீடி³தோ ஹரிபத³ம் ஹி ராக:³ ஶ்ரயந் ।
விஜ்ரு’ம்ப⁴ணமுபேயிவாந் விஜயதே விரோத⁴ம் ஸ்மரந்

வடச்ச²த³புடஸ்தி²தம் ஸுஹரிதத்த்வமேவ ஶ்ரியா ॥ 35॥
ஹிரண்யகஶிபுப்ரப்⁴ரு’த்யஸுரமுக்²யஸம்பீடி³தா:
விமோஹபரிதூ⁴மித-ப்ரசுரஶோகவஹ்ந்யர்தி³தா: ।

ஸுரா அபி யதா³ஶ்ரயாந்நக²ஸுதா⁴ம்ஶுஸந்து⁴க்ஷிதா:

ஸ்வதா⁴மநி ஸுநிர்வ்ரு’தா ஹரிபத³ம் ததா³ஶாஸ்மஹே ॥ 36॥
ஆக்ராந்தம் பு⁴வநம் மயேதி விபு³தா⁴ க³ந்தே⁴ந வை நிர்வ்ரு’தா:
ஸேவ்யே புண்யக்ரு’தாம் ஶிரோபி⁴ரதுலம் ரூபம் மமாஸ்தீதி ச ।

மா கார்ஷீரரவிந்த³ க³ர்வமதி⁴கம் ராஜத்ஸதாம் மௌலிபி: ⁴
பத்³மாநாயகபாத³பத்³மமநக⁴ம் த்வத்தோऽதி⁴கம் வர்ததே ॥ 37॥

நித்யம் விஷ்ணுபதா³ஶ்ரிதா:குவலயம் ஸம்ரோசயந்த: கலா-
ஸந்தோ³ஹேந நிரஸ்தபங்கஜக³ணா:ஸத்³பி: ⁴ ஸதா³ஸம்ஶ்ரிதா: ।

ஆஹ்லாத³ம் ஸததம் ந்ரு’ணாம் வித³த⁴த: கே வா ந குர்யஸ்தமோ-
பே⁴த³ம் ஶீதலரஶ்மிவத் ஸுமநஸ:ஸத்த்வாபி⁴வ்ரு’த்³தி⁴ப்ரதா:³॥ 38॥

சதுர்முக²பதோ³த்³த⁴தை-ஶ்சலிதவஜ்ரிஹ்ரு’த்பங்கஜை:

ஸுமாலிமுக²ராக்ஷஸை:ஸுமதி²தம் ஸுராணாம் ப³லம் ।
சதுர்முக²ஶிவாதி³ஷு ப்ரப³லபீ⁴திஷு ப்ரேக்ஷிதும்

ஸுவர்ணகரபங்கஜஸ்தி²தபத³த்வரா ரக்ஷதி ॥ 39॥
ஸுவர்ணகமலாகரே ஸுப³ஹுதி³வ்யரத்நாகரே

ஸுநீலக⁴நட³ம்ப³ரே ஹரிவபு:ஸுதா⁴ம்போ⁴நிதௌ⁴ ।
ஸமுத்தி²தபதா³ம்பு³ஜம் ஸகலலோகஸம்மோஹநம்

ஸதா³வது த⁴ராஶ்ரியோர்லலிதஹஸ்தஸம்வாஹிதம் ॥ 40॥
ப²ணீந்த்³ரஶயநே ப²ணாமணிவிசித்ரகாந்த்யுஜ்ஜ்வலே

குஶேஶயம்ரு’து³த்வசி க்லமபரீமுஷ:ஸங்க³மாத் ।
பதா³ம்பு³ஜயுக³ஸ்ய தே கடகதா⁴ரிஹஸ்தாப்³ஜயா

ஸுலோஹிதமபூ⁴த் கிலா கிமு முகுந்த³ஸம்வாஹநாத் ॥ 41॥
ஸுவர்ணகநகாத்³ரிராடு³பரிநீலமேகா⁴யித-
ஸ்ததீ³யகரபங்கஜத்³வயவிஷக்தபாதா³ம்பு³ஜ: ।

ஸரோவரஜவோச்ச²லந்மகரத³ஷ்டத³ந்தாவலம்
ரரக்ஷ யது³பக்ரமாந்நரகஹாவதாத்தத்பத³ம் ॥ 42॥

ப்ரபந்நஜநகோ³ப்த்ரு’தாவ்ரதமத² ப்ரபோ⁴ர்மூலதாம்
ப்ரஸித்³த⁴கருணம் ச தம் த்³விரத³புங்க³வம் யத்த்வரா ।

ஜுகோ³ப ஜக³த³ந்தரா விததசந்த்³ரஸச்சந்த்³ரிகா-
விஶுத்³த⁴யஶஸ: ஶ்ரியம் ஹரிபத³ம் ததா³பா⁴து ந:॥ 43॥

கு³ணாதி⁴கக்ரு’பாஸகீ² ப⁴க³வதஸ்த்வரா ரக்ஷிதும்
ஸமஸ்தஜக³தா³லயாந் ப⁴க³வத³ங்க்⁴ரிபங்கேருஹம் ।

ப்ரயாபயதி தத்க்ரு’பாவஶஸமீரிதாந்மாநஸாந்
புர:ஸ்வயமுபார்ஜிதும் பு⁴வநரக்ஷணோத்³யத்³யஶ:॥ 44॥

மஹாயவநஸேநயா மருத³தீ⁴ஶஸேநாத்³ருஹோ
நிருத்³த⁴தலகோ³புரே யது³குலோத்³வஹாநாம் புரே ।

மஹாப⁴யமபாகரோத்³யவநமுக்²யஜாதம் த்வரா
முகுந்த³பத³கோ³சரா ஸுமுசுகுந்த³முக்திப்ரதா³॥ 45॥

ஸ்பு²ரத்ப²ணிவராகுலம் ப்ரப³லஶக்ரநக்ராகுலம்
ஸுரேந்த்³ரப³லஸாக³ரம் க்ஷுபி⁴தமுத்கடம் குர்வத: ।

ஹிரண்யகஶிபோருர:ஸ்த²லவிதா³ரணப்ரோச்சல-

த்ப்ரபூ⁴தருதி⁴ரோக்ஷிதா: கரநகா²ஹரேர்பா⁴ந்து ந:॥ 46॥
ஸந்மார்க³ஸ்க²லநப்ரதா⁴நகரணை:ஸ்வீயைர்ஜலை: பங்கிலம்

குர்வந்தோ பு⁴வநம் விசேருரநிஶம் யத்ரைவ ரக்ஷோத⁴நா: ।
தத்ரைவோத³யமாஸஸாத³ஸமயே ராமாங்க்⁴ரிபங்கேரஹம்

சித்ரம் ப்ராப புர: ஶ்ரியம் ச பு⁴வநம் நிஷ்பங்கமத்யாதநோத் ॥ 47॥
த³ம்போ⁴லி: கலுஷாத்³ரிஷு ஶ்ரிதவதாம் ஹ்ரு’த்பங்கஜேஷ்வர்யமா

ரக்ஷோவ்ரு’ந்த³தமோவிதா³ரணவிதௌ⁴ ஸாக்ஷாஜ்ஜ்வலந் பாவக: ।
கௌஸல்யாதி³த்³ரு’கு³த்பலோத்ஸவவிதௌ⁴ சந்த்³ரஶ்சய:ஸ்யாத் ஸ்வயம்

ராமஸ்யாங்க்⁴ரிஸரோருஹஸ்த²நக²ரோ மந்மாநஸே ஸர்வதா³॥ 48॥
கௌஸல்யோத³ரஸர்வஸம்ப⁴வரமாநேத்ரோத்பலஶ்ரீகல-

ஶ்ரீமத்ஸுந்த³ரராமசந்த்³ரசரணஶ்சஞ்சூட்³யதாம் மாநஸே ।
யந்நேத்ரைஸ்த்ரு’ஷிதை: பிப³ந்தி முநய:ஸந்தப்ததே³ஹா: புரா

து³ர்வாரத்ரயநவாதி³து:³ஸஹமஹாதாபைஶ்சகோரா இவ ॥ 49॥
சித்ரம் ராமகராபி⁴ம்ரு’ஷ்டமநிஶம் பா⁴தி ஶ்ரியா ஸ்வோத³யா-
து³ஷ்ணாம்ஶோ:குலமுத்புநாதி பு⁴வநே ராமாங்க்⁴ரிபங்கேருஹம் ।

நித்யம் புண்யஜநோத்தமாங்க³மஹிதம் நிஷ்பாத³யத்யத்³பு⁴தம்
லோகம் புண்யஜநப்ரஹீணமமலைர்ஜந்மத்⁴ருக³ப்யர்ச்யதே ॥ 50॥

ரக்ஷோபி: ⁴ க²ரதூ³ஷணப்ரப்⁴ரு’திபி⁴ர்நேதும் ஜக³த்³தூ³ஷிதம்
ரக்ஷம்ல்லக்ஷ்மணபூஜிதாங்க்⁴ரிகமலோ யாத்ராம் ஹி யத்ராகரோத் ।

ராமஸ்தத்ர ததீ³யபாத³கமலஸ்பர்ஶாத் ஸுரேந்த்³ராதி³பி:⁴
து³ஷ்ப்ராபம் பத³மாப வ்ரு’க்ஷலதிகாகு³ல்மாதி³ஸர்வம் ஜக³த் ॥ 51॥

தம:ப்ரக்ரு’திஷு ஸ்பு²ரத்ஸுரவதூ⁴முகா²ம்போ⁴ருஹ-

ஸ்தி²தாத⁴ரஸுதா⁴ஶிஷு த்³விஜவராஶிஷு ஸ்வத்³ருஹ: ।
(யதா³)நநவிது⁴ந்துதே³ஷ்வஸஹநம் க³தஶ்சந்த்³ரமா

ரகூ⁴த்³வஹபதோ³ல்லஸந்நக²ஶரத்வமேத்யாக்ஷிபத் ॥ 52॥
பாத:³ புநாது ரகு⁴வம்ஶஸமுத்³ரஜாத

ஶ்ரீராமசந்த்³ர ப⁴வதோ மம மஸ்தகாக்³ரம் ।
க்ஷிப்தாநி யேந பு⁴வநஸ்தி²தபங்கஜாநி

யேநைவ தத்குவலயம் ப⁴ஜதி ப்ரகாஶம் ॥ 53॥
க்ஷிப்தோ வேத³பத:²க்ஷமாக்ஷயப³லை: க்ஷேமக்ஷயாத்க்ஷோபி⁴தா

க்ஷீணா: க்ஷோணிப்⁴ரு’த:க்ஷரத்க்ஷதஜயுக்க்ஷேத்ரா:க்ஷிதோத்க்ஷேபிதா: ।
இத்த²ம் க்ஷோணிதலம் க்ஷபாசரக³ணை:க்ஷிப்தம் க்ஷணாத் ப்ராபிதம்

க்ஷேமம் லக்ஷ்மணபூஜ்யலக்ஷணப்⁴ரு’தா லக்ஷ்மீப்ரியாங்க்⁴ரிஶ்ரியா ॥ 54॥
கிரீடநிக்ஷிப்தமணிப்ரகாஶ-

நீராஜிதம் பாத³ஸரோஜயுக்³மம் ।
ராமஸ்த² ஸேவே ரகு⁴புங்க³வஸ்ய

ப்³ரஹ்மேந்த்³ரருத்³ராதி³ஸுரேஶ்வராணாம் ॥ 55॥
பாயாத் போஷிதராஜஹம்ஸநிசயே பூ⁴ப்⁴ரு’த்ப்ரபோ⁴ர்மாநஸே

நித்யம் ஜாதப³லாபவாரணகரே ஸஞ்ஜீவநத்யாகி³நி ।
ஸ்வோத்பத்த்யா வித³த⁴த்ப்ரஸாத³மதுலம் ராமாங்க்⁴ரிபங்கேருஹம்

பங்கச்சே²தி³ ஶிரோபி⁴ருத்தமஜநை:ஸம்ஸேவ்யமாநம் ஸதா³॥ 56॥
ஸரயூபவநே வரயூபமயே சரத: பரித:ஸமயா ரமயா ।
கலயே வலயாப⁴ரணௌ சரணௌ ஸுநகா²வநகௌ⁴ மநஸா ஶிரஸா ॥ 57॥
ஹ்ரு’த³யே ஸத³யே நித³தே⁴ வித³த⁴-
ச்சரணே ஶரணே நிரதம் விரதம் ।

கருணாவருணாவஸத:²ஸபத:²
ப்ரபு⁴வம் ப்ரப⁴வோ ஜக³த:ஸ்வக³தம் (?)॥ 58॥

ஜம்பா⁴ரிமர்த³நவிமர்தி³ததி³வ்யதே³ஹா

ப³ர்ஹிர்முகா² யுதி⁴ தி³ஶோ த³ஶ வித்³ரவந்த: ।
பா⁴நோ:குலே ப⁴க³வத: பத³பத்³மயுக்³மம்

த்⁴யாத்வாப⁴வந் ஸுமநஸ:ஸுமஹாரிநாஶாத் ॥ 59॥
மாரீசாதி³ஸுராரிவ்ரு’ந்த³நித⁴நவ்யாஜேந பூ⁴மண்ட³லம்

ஸஞ்சாரேண பதா³ரவிந்த³யுக³ளம் யத்³ராக⁴வஸ்யாபுநாத் ।
விஶ்வாமித்ரமுநீந்த்³ரயஜ்ஞதபஸாம் ஸித்³தி⁴ஶ்ச யத்³த³ர்ஶநாத்

தந்நி:ஶ்ரேயஸமாதநோது முநிபி: ⁴ ஸம்பூஜ்யமாநம் ஸதா³॥ 60॥
சரணௌ ஶரணாக³தப்ரிய:
கருணாவாரிதி⁴ரப்³ஜலோசந: ।

வருணாலயபாணிமர்தி³தா-
வருணாம்போ⁴ஜநிபௌ⁴ த³தா³து மே ॥ 61॥

ஜங்கே⁴ ஜக³த்ரிதயவிக்ரமஜாங்கி⁴கத்வே
ஹேதூ மது⁴ப்ரமத²நஸ்ய மநோஜ்ஞரூபே ।

நீலாஶ்மநிர்மிதமநோஜ்ஞக³தா³ஸரூபே
மாலிந்யக²ண்ட³நபரே ப⁴வதாம் மந:ஸ்தே²॥ 62॥

லக்ஷ்மீநாயகஜாநுநீ பு⁴ஜயுகா³யாமாவதீ⁴ மாமகே
பா⁴ஸேதாம் ஹ்ரு’த³யே கராம்பு³ஜயுக³ஸ்பர்ஶேந ரோமாஞ்சிதே ।

உத்ஸங்கோ³பரி ஸுந்த³ரே விநிஹிதே ஸம்வாஹநார்த²ம் ஶ்ரியா
ரத்நாத³ர்ஶஸபா⁴நரூபஸஹிதே ஸத்காந்திபூராவ்ரு’தே ॥ 63॥

கும்பீ⁴ந்த்³ரஹஸ்தகத³லீகரபே⁴ந்த்³ரநீல-

ஸ்தம்பா⁴பி⁴பூ⁴திசதுரௌ கு³ணவைப⁴வேந ।
ஊரூ ரமாப்ரணயிந: கமநீயஶோபௌ⁴

நித்யம் மதீ³யஹ்ரு’த³யே குருதாம் நிவாஸம் ॥ 64॥
மேக: ⁴ கிமேஷ சபலாநிசயேந யுக்த:
ஸிந்து: ⁴ கிமேஷ ப³ட³பா³முக²வஹ்நியுக்த: ।

இத்த²ம் ஸதா³மரக³ணாஹி விசிந்தயந்தி
பீதாம்ப³ரேண ஸஹிதம் ஹரிமீக்ஷமாணா:॥ 65॥

லல்மீகாந்தகடீதடீநவமணிஶ்ரேணீஸமுல்லாஸித-
ஸ்வச்ச²ஸ்வர்ணமயப்ரபா⁴கரகரஶ்ரீசோரஸந்மேக²லா ।

வர்ணோத்க்ரு’ஷ்டஸுதப்தஹாடகபடீஸஞ்சா²தி³தா மாநஸே

நித்யம் பா⁴து தத³ந்தராலநிவஸத்³த்⁴வாந்தச்ச²டாபாடிகா ॥ 66॥
யஸ்மாத்தோயருஹாத்³விதி⁴ஸ்த்ரிஜக³தாமீஶ: ப்ரபூ⁴த: புரா

யஸ்மிந்நீலஸரோஜபத்ரஸத்³ரு’ஶம் வ்யோம த்³விரேபா²க்ரு’திம் ।
க³த்வாராஜத தச்ச யத்ர ஸரஸி ப்ராது³ர்ப³பூ⁴வாம்பு³ஜம்

நாபௌ⁴ தத்³கு³ணஸம்ஹதேர்விவரணே தே³வோ ந ஶக்தோ விதி:⁴ ॥ 67॥
ஶ்ரீவத்ஸம் த³நுஜார்த³நஸ்ய ருசிரே வக்ஷ:ஸ்த²லே ஸம்ஶ்ரிதம்

ஶ்ரீர்வத்ஸம் கிமு ஜாநதீ கருணயா தத்ஸந்நிதௌ⁴ வர்ததே ।
யத்³வா க்ஷீரபயோநிதா⁴வுத³யநாத் ஸௌந்த³ர்யபு³த்³த்⁴யா ஶுப⁴ம்

ஹ்ரு’த்³யம் கௌஸ்துப⁴நாமகம் மணிவரம் த்³ரஷ்டும் கிமத்ராக³தா ॥ 68॥
லக்ஷ்மீகடாக்ஷா மது⁴மர்த³நோர:ஸ்த²லே விராஜந்தி ஸதா³ ப்⁴ரமந்த: ।
ஷட³ங்க்⁴ரய:ஶ்ரீதுளஸீஸுக³ந்த⁴மத்ராக³தா லேடு⁴மிவ ப்ரவ்ரு’த்³த⁴ம் ॥ 69॥
மது⁴த்³விஷது³ர:ஸ்த²லே ம்ரு’து³லரத்நஸிம்ஹாஸநே

மநோப⁴வதநோரபி ஶ்ரியமுபேயுஷி ஶ்ரேயஸி ।
சராசரவிசாரணக்ரமமுபேயுஷா ஶ்ரேயஸா

கடாக்ஷவிஸரேண நோऽவதி ரமேக்ஷமாணா ஸ்தி²தா ॥ 70॥
ஸர்வாபீ⁴ஷ்டப²லப்ரதா³நசதுரே பூ⁴ப⁴ர்த்ரு’பா⁴வோஜ்ஜ்வலே

நித்யம் பா⁴வவிவர்த⁴நே க⁴நரஸாஶ்லேஷே ப்ரியே மாருதை: ।
நித்யம் வ்ரு’த்³தி⁴முபாக³தே நிவஸதிம் லப்³தா⁴வதாத்³ரூபிணீ

வித்³யுத்³விஷ்ணுபதா³ஶ்ரயாத்³விலஸதீ ஜந்ம ஶ்ரிதாவாரிதௌ⁴ ॥ 71॥
ஸர்வாபீ⁴ஷ்டப²லப்ரதா³நசதுரே ஶாகா²பி⁴ருத்³பா⁴ஸிதே

ஸ்நிக்³த⁴ஶ்ரீகரபல்லவாருணஶுப⁴ஸ்கந்தோ⁴ஜ்ஜ்வலே ஶ்யாமலே ।
மத்⁴யஸ்தா²ஹரிசந்த³நே விலஸதீ ஶ்ரீகல்பவல்லீ ஶ்ரிதா-
நஸ்மாँல்லோசநஷட்பதை:³ கருணயா ஸம்வீக்ஷமாணா ஸதா³॥ 72॥

கார்யத்³ரவ்யநிதா³நகாரணதயா ஜோகு⁴ஷ்யமாணே கு³ணை-

ராஶ்லிஷ்டே நிஜரூபஸம்பது³சிதாத் ஸத்த்வாந்மஹத்த்வாத் ஸதாம் ।
ப்ரத்யக்ஷே நிரபாயஸங்க³முசிதம் ப்ராப்தா பரா ஜாதிவத்

த்³ரவ்யேऽஸ்மாகமுபேயுஷாம் நயநபூ⁴ர்பூ⁴யாத் ஸதா³ ஸேந்தி³ரா ॥ 73॥
வித்³வத்³பி: ⁴ புருஷார்த²ஸாத⁴நதயா ஸம்ப்ரார்த்²யமாநே கு³ணை-

ரங்கை:³ கர்மபி⁴ருஜ்ஜ்வலே க⁴நருசா ரூபஶ்ரியா ராஜிதே ।

க(ஶ)ஸ்தே ஸ்தோத்ரமுகை:² ப்ரகாஶமதுலம் ஸம்ப்ராபிதே த³க்ஷிணாம்
விஷ்ணாவத்⁴வரத³க்ஷிணேவ கமலா ஸம்ராஜதேऽஸ்மாத்³ரு’ஶாம் ॥ 74॥

தா⁴துர்வ்யாப்தசிரந்தநப்ரக்ரு’திஸம்ஸ்தா²நஶ்ரிதே ஸாது⁴தா-
ஶாலிந்யந்தக்ரு’தா³தி³ஶிக்ஷணயுதே வித்³வத்³பி⁴ரத்யாத்³ரு’தே ।

ஶாப்³த³ப்³ரஹ்மணி து³ர்விவேசநதயா நித்யாநுப³ந்த⁴ம் க³தா
ஶ்ரீராஸ்தாம் கருணாமயீ ப்ரக்ரு’திவஜ்ஜிஹ்வாக்³ரபா⁴கே³ஷு ந:॥ 75॥

பங்கச்சே²தி³நி பாலிதத்ரிபு⁴வநே பங்கேருஹஶ்ரீகரே
பாத³ஸ்பர்ஶபராக்ரு’தாகி²லதமஸ்தோமே பரே ப்³ரஹ்மணி ।

பாயாத³ம்ஶுமதி ப்ரபே⁴வ பரமவ்யோமாஶ்ரயே ஸம்ஸ்தி²தா
பத்³மாபாங்க³நிரீக்ஷணை: ப்ரதிகலம் பஶ்யந்த்யநந்யாஶ்ரிதாந் ॥ 76॥

பத்³மாயா முக²மம்பு³ஜம் ஸுவிமலே நேத்ரே ச நீலோத்பலே
தஸ்யாஶ்சித்தமஶோகமப்³ஜவஸதேர்வேண்யாம் ஸ்தி²தா மல்லிகா ।

சூதம் பாணிதலம் தத:ஸ்மரஶரா: பஞ்சாபி தத்ராஸதே
தைர்நித்யம் பரிமோஹித: கிமு ஹரிர்நித்³ராதி கே³ஹே சிரம் ॥ 77॥

பத்³மாயா முக²மம்பு³ஜம் ஸுவிமலே தத்ராபி நீலோத்பலே
நேத்ரே தத்ர கநீநிகா மது⁴கரா:ஸஞ்சாரகா:ஸர்வதா³ ।

நீலாம்போ⁴த³ருசிர்ஹரே: கலியுகே³ஷ்வாதந்வி தேநாந்யதா²
ஶுத்³த⁴ஸ்பா²டிககாந்தியுக்ததநுதா ப்ரௌடி⁴ம் க³தஸ்ய த்⁴ருவம் ॥ 78॥

முக்தாஹாரவிராஜிதே மணிவரஶ்ரீஸம்பதோ³த்³பா⁴ஸிதே
லக்ஷ்மீலோசநஷட்பதை³ரநுகலம் பேபீயமாநே முதா³ ।

ஶ்ரீவத்ஸாங்கிதவக்ஷஸி ஶ்ரீதவதாமாநந்த³ஸந்தோ³ஹநே
ஶ்ரீஶஸ்யாநிஶமந்தரங்க³மதி⁴கம் ஸக்தம் ப⁴வேந்மாமகம் ॥ 79॥

லக்ஷ்மீபாத³ஸரோஜயாவகரஸஸ்பர்ஶேந முத்³ராங்கிதே
கோ³பீதுங்க³பயோத⁴ராத³ரவதோ கோ³பாலகஸ்யாத்³பு⁴தே ।

முக்தாஹாரமயீ விராஜதி ரமாகாந்தஸ்ய வக்ஷ:ஸ்த²லே
லக்ஷ்மீமந்தி³ரரக்ஷிபா³ஹ்யபரிகா⁴ க்ஷீராம்பு³தே: ⁴ குல்யகா ॥ 80॥

ஸூர்யாடோபத³லத்ஸதா³க⁴நருசிவ்யாப்தம் ஸ்பு²ரத்தாரகம்
காந்தம் நித்யமநந்தமாஶ்ரிதவதீ விஶ்வப்ரியாதா⁴யிநீ ।

லக்ஷ்மீரிந்து³கலேவ ராஜதி தமஸ்ஸ்தோமச்சி²தா³ம் குர்வதீ
ஹ்யஸ்மந்நேத்ரசகோரபாரணகரீ ஸத்ஸஞ்சயஶ்ரீகரீ ॥ 81॥

ராஜ்யாபி⁴ஷேகஸமயே ரகு⁴புங்க³வஸ்ய
ஶக்ரேண ஸாத³ரஸமர்பிதபத்³மமாலா ।

வக்ஷ:ஸ்த²லே வஹதி வாரித³மத்⁴யகா³மி-

வித்³யுத்ப்ரபா⁴ம் கநகரத்நமயீ விசித்ரா ॥ 82॥
லக்ஷ்மீமந்தி³ரமிந்தி³ராப்ரணயிநோ வக்ஷ:ஸ்த²லம் ராஜதாம்

கஸ்தூரீத⁴நஸாரகுங்குமரஜ:பங்கை:ஸதா³ வாஸிதம் ।
முக்தாதா³மபி⁴ருஜ்ஜ்வலம் மணிமயை:ஸம்பூ⁴ஷிதம் பூ⁴ஷணை:

அஸ்மந்மாநஸபங்கஜே ஹரித⁴நுஶ்சித்ரம் ஸ்பு²ரத்கௌஸ்துப⁴ம் ॥ 83॥
லக்ஷ்மீரிந்து³கலேவ ராஜதி ஶுபா⁴நந்தஸ்ய வக்ஷ:ஸ்த²லே

நித்யம் பங்கஜபா³தி⁴நீ குவலயாநந்த³ப்ரதா³ வாரிதௌ⁴ ।
ஜாதா விஷ்ணுபதா³ஶ்ரிதா ஹரஶிர:ஸம்ஸேவிதா ஶாரதோ³-
ல்லாஸை:ஸர்வஜக³த்ப்ரமோத³நகரீ ஹ்ரு’த்புண்ட³ரீகஸ்தி²தா ॥ 84॥

லக்ஷ்மீஸ்துங்க³பயோத⁴ராவ்ரு’ததலே முக்²யாம்ரு’தாஸ்வாத³நா-
யாநர்தை⁴ர்மணிபி⁴ர்விராஜிததலே மீநாதி³பா⁴வோஜ்ஜ்வலே ।

ராமாலப்³த⁴நிஜாந்தரே விலஸதீ ஶ்யாமேந்த்³ரநீலாம்பு³தௌ⁴
ஸங்க³ம் ப்ராப்தவதீ நிரந்தரமியம் மந்மாநஸாவாஸிநீ ॥ 85॥

பா(பு)ண்யா கராங்க்⁴ரிகமலேக்ஷணதாரகாதி³-
நீலோத்பலப்⁴ரமரஶோபி⁴தகா³த்ரவல்லீ ।

லக்ஷ்மீர்விபா⁴தி தடிநீவ மஹீப்⁴ரு’தோऽந்த-
ர்நாகே³ந்த்³ரவாஸரஸிகஸ்ய ரமாப்ரியஸ்ய ॥ 86॥

லக்ஷ்மீதுங்க³பயோத⁴ராவ்ரு’ததலே ஸத்யஶ்ரியோத்³பா⁴ஸிதே
நாநாதா⁴துவிமிஶ்ரிதே ஶுப⁴கு³ஹாவாஸே ஹரிக்ஷ்மாப்⁴ரு’தி ।

பத்³மா நிர்ஜ²ரிணீவ பா⁴தி மகரீசித்ரா மநோஹாரிணீ
ஸந்மீநாத்³யவதாரநித்யரஸிகா ஹ்யஸ்மாத்³ரு’ஶாம் பாவநீ ॥ 87॥

ரேகா²பி⁴ஸ்திஸ்ரு’பி⁴ஸ்த்ரயீமவத்⁴ரு’தஶ்சோல்லாஸயந் ஸீமபி: ⁴
வர்ணோத்கர்ஷவிராஜிதோ ரிபுக³ணாந் ஸம்பீ⁴ஷயந் ஸ்வோத்³ப⁴வை: ।

க³ம்பீ⁴ரத்⁴வநிபி⁴ர்விராஜதி ஹரே: கண்ட:²ஸதா³ கம்பு³வத்
முக்தாஹாரமயூக²ஶுக்லிமயுதோ மந்மாநஸாம்போ⁴ருஹே ॥ 88॥

க்³ரீஷ்மர்துஸ்பு²ரத³ம்ஶுமத்கரஸமஶ்ரீமந்மணிஶ்ரேணிகா-

ரோசீராஜிவிராஜிதாங்க³த³லஸத்³வாஹூதா³ரலங்க்ரு’த: ।
தத்³போ⁴கா³யிதஹேமரத்நகடகஶ்ரீமத்கராம்போ⁴ருஹ:

பாயாந்ந: பரம: புமாந் கருணயா ஸம்வீக்ஷமாண:ஸதா³॥ 89॥
சத்வாரோ பு⁴ஜகா³இவாஸுரரிபோர்விம்ஷ்ணோரராஜந் பு⁴ஜா:
தத்³போ⁴கா³இவ ஸுந்த³ரா முரரிபோஸ்தேஷாமராஜந் கரா: ।

தத்³போ⁴க³ஸ்தி²தரத்நவத்கரருஹா ராஜந்தி ரத்நஶ்ரியா
தத்³பா⁴ஸேவ கரா விரேஜுரநிஶம் ரக்தோத்பலஶ்ரீமுஷ:॥ 90॥

பா⁴ஸ்வத்கோடிநிராஸகாரிகிரணஸ்தோமேந ஸர்வம் ஜக³த்
குவணிம் ப⁴யஹீநமுஜ்ஜ்வலஶிகா²ஜாலை:ஸுரத்³வேஷிணாம் ।

பா⁴ஸ்வத்³ரத்நகிரீடகுண்ட³லலஸச்சீ²ர்ஷச்சி²தா³காரணம்
சக்ரஜ்யோதிருபாஸ்மஹே மது⁴ரிபோர்வாமாந்யஹஸ்தாஶ்ரயம் ॥ 91॥

வைரிஞ்சப்ரலயாநலப்ரதிப⁴டம் பா⁴ஸ்வத்பரார்த⁴ப்ரப⁴ம்
க்ரு’த்யாபே⁴த³விநாஶி க²ண்ட³பரஶோ: காஶீபுரப்லோஷணம் ।

ஸர்த்விக்ஸங்க⁴ஸுத³க்ஷிணப்ரஶமநம் சைத்³யாதி³நிர்வாபணம்
சக்ரம் ஜ்யோதிருபாஸ்மஹே நிருபமம் விஷ்ணோ: கரஶ்ரீகரம் ॥ 92॥

ஸூர்யேந்த்³ராக்³நியமாநிலாதி³ப⁴யத³ஜ்வாலாஸஹஸ்ராவ்ரு’தம்
க்ரு’த்யாப்ரேஷணது³ர்நயேந குபிதம் து³ர்வாஸஸ: பார்தி²வம் ।

கல்பாந்தாநலபீ⁴ஷணம் முநிவரப்ராணாபஹாரோத்ஸுகம்
காந்தம் ஸ்தோத்ரக³ணைர்மஹீப்⁴ரு’து³தி³தைஶ்சக்ரம் மஹ: பாது ந:॥ 93॥

ஏதத்கிம் மஹ ஏவ நாதி⁴கரணம் ஷட்கோணஸம்ஸ்தா²க்ரு’தே-
யத்³யேதந்மஹஸோ நிதா³நமபரம் ஜ்வாலா:குத:ஸர்வகா:³ ।

தா⁴ராஸ்தா இதி சேந்ந பே⁴த³தி⁴ஷணாபா⁴வாந்மஹஶ்சக்ரயோ:
பே⁴தோ³ வா கிமபே⁴த³ ஏவ ந வயம் ஜாநீமஹே தத்த்வத:॥ 14॥

ஜ்வாலாகேஸரபா⁴ஸிமத்⁴யநிவஸத்ஷத்³கோடிஸிம்ஹாஸந-
ஶ்ரீமத்கோஶவிராஜிதம் ஹரிகரஸ்பர்ஶாத்³விகாஸம் க³தம் ।

நித்யம் மாமகமாநஸே விலஸதாச்சக்ராப்³ஜமந்தஸ்தம-
ஸ்தோமச்சே²தி³ஸஹஸ்ரரஶ்மிவிலஸத்³பா⁴ஸ்வத்பரார்த⁴ப்ரப⁴ம் ॥ 95॥

ரூபம் யஸ்ய ஶஶிப்ரப⁴ம் ஶ்ருதிமயோ யஸ்மிந் ரஸ:ஸர்வதா³
யத்பாநாத³வநீப்⁴ரு’து³த்தமபத³ம் து³ஷ்ப்ராபமாபத்³த்⁴ருவ: ।

ஶப்³தோ³ யஸ்ய ஸுராரிமுக்²யஹ்ரு’த³யே ஶோகப்ரத:³ஸர்வதா³

ஸோऽஸ்து ஶ்ரீத⁴ரவாமஹஸ்தநிலய: ஶங்க:²ஸ்பு²ரந்மாநஸே ॥ 96॥
யந்நிர்ஹ்ராத³விதா³ரிதா:ஸுரரிபுப்ராகாரது³ர்கா³த³யோ

யந்நிர்ஹ்ராத³விபீ⁴ஷிதா த³ஶ தி³ஶோ வித்³ராவிதா: ஶத்ரவ: ।
யந்நித்⁴யாநவிநிர்மலீக்ரு’ததி⁴ய:ஸந்த:ஸமுத்தாரிதா:
ஸோऽஸ்மந்மாநஸபங்கஜே விலஸது ஶ்ரீஶங்க²ராஜ:ஸதா³॥ 97॥

கௌமோத³க்யநிஶம் விபா⁴து ஹ்ரு’த³யே வைகுண்ட²பாணிக்³ரஹா
ரத்நோத்³பா⁴ஸிஸுவர்ணவிக்³ரஹவதீ ஸந்மேருஸாராஸ்பத³ம் ।

ஸம்பிஷ்டாஸுரவ்ரு’ந்த³மாம்ஸருதி⁴ரஶ்லக்ஷ்ணாங்க³ராகா³ந்விதா
நித்யம் வீரரஸோத்ஸுகாஶ்ரிதஜநஶ்ரேயோऽபி⁴வ்ரு’த்³தி⁴ப்ரதா³॥ 98॥

தே³வாராதிகடோ²ரகண்ட²நிகஷக்³ராவச்சி²தோ³ல்லேக²நாத்
தைக்ஷ்ண்யம் ப்ராப்தமதீவ கேஶவகடிஶ்ரீகாரணம் நந்த³கம் ।

நீலம் வர்ணமிவாஶ்ரயாது³பக³தம் வஹ்நிம் விஹாயஸ்தி²தம்
தூ⁴மஸ்தோமமிவாஶ்ரயேऽஹமநிஶம் பாபாத்³ரிபே⁴த³க்ஷமம் ॥ 99॥

ஜ்யாநிஸ்வாநவிதீ³ர்ணவைரிஹ்ரு’த³யப்ராணோரகோ³த்ஸாரண-

ப்ராது³ர்பூ⁴தபராக்ரமார்ஜிதயஶோவ்யாப்தாகி²லாஶாந்திமம் ।
பா⁴ஸ்வத்³ரஶ்மிஸமாநபா³ணநிகரோச்சு²ஷ்மீக்ரு’தாரிப்ரபா⁴-
நீரம் கார்முகமாஶ்ரயேऽஹமநிஶம் விஷ்ணோ: கரஶ்ரீகரம் ॥ 100॥

சக்ரம் த³க்ஷிணபாணிபங்கஜத³லே ஸூர்யாயமாணம் வஹந்
ஶங்க²ம் வாமகராம்பு³ஜே க்ரு’தருசிம் ஹம்ஸாயமாநம் வஹந் ।

ப்⁴ரு’ங்கா³வல்யுபமம் கராம்பு³ஜதலே க²ட்³க³ம் பரே ஸம்வஹந்
விஷ்ணூ ராஜதி வாரிதாகி²லரிபுர்ஹஸ்தாந்தரே ஸத்³க³தா³ம் ॥ 101॥

ஸௌரப்⁴யரக்திமம்ரு’து³த்வஸமஞ்சிதஸ்ய
விஷ்ணோ தவாத⁴ரத³லஸ்ய மநோஜ்ஞரூபா: ।

ஏகத்³வியோக³ஸஹிதா மது⁴கைடபா⁴ரே
பி³ம்ப³ப்ரவாலவிடபா ந ஸஸா ப⁴வந்தி ॥ 102॥

முக்தா முகா²ம்போ⁴ஜநிவாஸமேத்ய
த³ந்தச்ச²லாத்தே த³நுஜேந்த்³ரஶத்ரோ ।

முக்தா ப³பூ⁴வுர்ஜலஜந்மவத்த்வேऽ
ப்யஹோ மஹீயாந் கு³ணஸந்நிகர்ஷ:॥ 103॥

மந்த³ஸ்மிதம் மது⁴ரிபோர்முக²சந்த்³ரபி³ம்பே³
ஜ்யோத்ஸ்நாயதே ஜிதநிஶாசரபா³லகஸ்ய ।

கரதூரிகாதிலகமேதி கலங்கஶோபா⁴ம்
லீலாவஶேந வித்⁴ரு’தம் ருசிரே லலாடே ॥ 104॥

கந்த³ர்ப: கமலாபதேர்முக²ரத²ம் த³ந்தாத⁴ராம்போ⁴ஜஸ-

ந்முக்தாவித்³ருமபூ⁴ஷிதம் த்ரிஜக³தாம் ஸம்மோஹநா யத்⁴ருவம் ।
நாஸாப்⁴ரூ யுக³வீக்ஷணாதி³ஶரதீ⁴ஷ்வாஸேஷுமுக்²யாயுதை: ⁴

ஸஜ்ஜம்ஹ்யாதநுதே ததோ ஹி முநயஸ்தத்³ த்⁴யாநிநோ மோஹிதா:॥ 105॥
ஆகர்ணாந்தவிஶாலலோசநயுக³ம் பத்³மாத³ராத் ஸம்ஶ்ரிதா

ப்⁴ரு’ங்கா³ணாமி மியமாலிரித்யகுருதாம் பு³த்³தி⁴ம் ஜநாநாம் ப்⁴ருவௌ ।
வேதண்டா³சலவாஸிநோ மது⁴ரிபோர்யத்ராஸநே தத்ஸதா³
பஶ்யேயம் வரத³ப்ரபோ⁴ர்முக²மஹம் ரத்நஸ்பு²ரத்குண்ட³லம் ॥ 106॥

ஸௌந்த³ர்யாம்ரு’ததீ³ர்கி⁴கா முரரிபோ: கர்ணத்³வயீ குண்ட³ல-

ப்ரத்யுப்தாநக⁴ரத்நகாந்திநிசயப்ரத்³யோதிக³ண்ட³ஸ்த²லா ।
நேத்ரத்³வந்த்³வவிஶாலதாவதி⁴ரக⁴ஶ்ரேணீஸமுத்ஸாரிணீ

ஶஷ்குல்யா ஸத்³ரு’ஶீ விபா⁴து ஹ்ரு’த³யே ரேகா²பி⁴ருத்³பா⁴ஸிதா ॥ 107॥
விஷ்ணோர்த³க்ஷிணலோசநம் தி³நகரோ வாமம் து தாராதி⁴போ

லோகாநந்த³க இத்யலம் முநிக³ணா வக்தும் ப்ரவ்ரு’த்தா ம்ரு’ஷா ।
த்³ரு’க்³ரூபேண தயோ:ஸ்தி²தௌ முரரிபோர்நாஸ்தி ப்ரஸக்தி: பரம்

தத்துல்யம் ப்ரதிபி³ம்பி³தம் நயநயோஸ்தச்ச²ங்க²சக்ரத்³வயம் ॥ 108॥
கஸ்தூரீதிலகாங்கமந்த³ஹஸிதஜ்யோத்ஸ்நாநநேந்து³ம் ஹரே-
ரஸ்மந்நேத்ரசகோரயுக்³மமநிஶம் பேயாந்முதா³ யஸ்தம: ।

கௌடில்யாலயகுந்தலாக்ரு’தியுதம் ஸத்³ரத்நநிர்யத்ப்ரபா⁴- ।
ஜாலோல்லாஸிகிரீடஸூர்யஸஹிதஶ்சக்ரேऽந்தராபீடி³தம் ॥ 109॥

பத்³மாநாயகபாத³பத்³மயுக³ளீமாஸ்வாத்³ய தஜ்ஜங்க⁴யோ:
ஸ்தி²த்வோருத்³வயமாப்ய தத்கடிதடீமாஶ்ரித்ய தந்நாபி⁴ஜம் ।

பத்³மம் ப்ராப்ய ரமாபரிக்³ரஹமுர: ப்ராப்யாயுதா⁴லங்க்ரு’தாந்
ஹஸ்தாநாப்ய முகா²ப்³ஜதந்மகுடயோர்மந்மாநஸம் ஸ்யாத்³த்⁴ருவம் ॥ 110॥

ஶ்ரீமத்கௌஶிகவம்ஶவாரிநிலயாதா³சார்யரத்நாகராத்
க்ரு’ஷ்ணார்ய:ஸமபூ⁴த் கலாபரிவ்ரு’த: ஶீதாம்ஶுநா நிர்மித: ।

varadarAjashatakam.pdf 15



ஶ்ரீவரத³ராஜஶதகம்

ஸூநுர்வேங்கடக்ரு’ஷ்ணநாமஸஹிதஸ்தஸ்யாகரோத்³வைஷ்ணவம்
ஶ்ரீபாதா³தி³ஶிகா²வதி⁴ஸ்தவமிமம் முக்²யம் ஸம்ரு’த்³தா⁴ர்த²கம் ॥ 111॥

॥ இதி ஶ்ரீவரத³ராஜஶதகம் ஸம்பூர்ணம் ॥

